Beth yw polisi eich AALl chi am oruchwylio plant amser egwyl?
Yn dilyn yr achos llys a gafodd sylw mawr yn y wasg yn ddiweddar (sef yr achos yn erbyn y Pennaeth oedd hefyd yn berchennog ar yr ysgol breifat), am ddiffyg gofal yn dilyn marwolaeth plentyn ar ôl disgyn ar stepiau yn yr ysgol, mae sawl un wedi holi UCAC ynglŷn â’r ffigyrau ar gyfer goruchwylio plant ar y buarth.
Ar ôl ymholi gyda’r Cynulliad a’r DfES - sori y DCSF bellach, yr ateb syml yw nad oes ffigyrau statudol, cenedlaethol nac ychwaith argymhelliad am y niferoedd.
Cawsom ar ddeall, er nad oes ffigyrau cenedlaethol, disgwylir fod polisi gan bob Awdurdod.  Hefyd cawsom ar ddeall bod hawl gan bob Pennaeth i benderfynu, ar ôl gwneud asesiad risg, beth yw’r cyfartaledd staff / plentyn.  Petai unrhyw ddamwain neu achos yn codi a bod y Pennaeth yn dilyn polisi’r Awdurdod, bydd y Pennaeth yn ddiogel; byddai’r achos yn erbyn yr Awdurdod ac nid yn erbyn y Pennaeth.  OND petai achos yn codi, a’r Pennaeth yn gweithredu polisi unigol heb ddilyn canllawiau swyddogol yr Awdurdod, byddai’r achos yn erbyn yr ysgol, ac nid yn erbyn yr Awdurdod.
Os nad oes gan yr Awdurdod bolisi neu argymhellion, byddai polisi’r ysgol yn sefyll, ac ym marn UCAC yn erbyn yr Awdurdod y byddai’r achos, ac nid yn erbyn yr ysgol.

Clywsom fod un Awdurdod yn argymell un athro i 30 o blant.  Ym marn UCAC mae hyn yn afresymol.  Fe all hyn olygu fod bron pob athro yn yr ysgol ar ddyletswydd bob diwrnod o’r wythnos!
Cyngor UCAC yw y dylai pob Pennaeth gysylltu gyda’i Awdurdod a gofyn am gopi o’u polisi.
